
Fiasta populara e radunonza gen. d. Romania
ils 7/8 d’ uost 1949 a Sumvitg

(Tenor «Talina» 8 avla an. nr. 30)

La fiasta, favorisada d'ina stupenta bialaura e frequentada
d'in grond pievel, ha priu in beinmeritau decuors, e quei ei se-
gir la pli gronda satisfacziun per tuts quels che han cooperau a
quella festivitad. Il pievel de Sumvitg, specialmein la giuven-
tetgna, ha mussau in anim ed ina bunaveglia exemplarica tier
la preparaziun, in spért d'unitad e sacrificontadad che nus
students savein mo imitar. (Ins patratgi mo vid il bellezia til
de cultura purila! — La red. digl Ischi!)

Nus vulein redistrar mo ils pli gronds evenements dil di,
enramai de producziuns de cant e musica: Il plaid festiv da dr.
Gion Deplazes, il giug de fiasta «Tratsch alpin» da Sur Giusep
Durschei, il discuors da dr. Ramun Vieli sur Alf, Tuor.

Gliendisdis ha la Romania rimnau ses fideivels tier la rad.
generala. La fatschentas ein vegnidas deliberadas senza gron-
das surpresas. Comité e redacturs han rapportau cuortamein il
curriu e passau e fixau in pér novas directivas pil futur. Il co-
mite grond ei vegnius confirmaus e secompona dals signurs:
dr. Aug. Cahannes, dr. Ramun Vieli, dr. Gion Deplazes, Giusep
Pelican ed il pres. della secziun studentica. Il t{gamun studentic
schai els mauns de Fidel Caviezel, iur,, che vegn sustenius da
Gion Caminada, teol. e Toni Berther, iur. Sin giavisch della
tschentada duei la proxima radunonza gen. haver liug a Lags.

Essend che la pressa ha descret manedel e bein il decuors
della fiasta e radunonza, s'abstrahein nus en quest liug d'in
pli liung rapport. (Mira G. R. nr. 31/32; B. T. nr, 190/191, Ta-
lina nr, 29 (1949).

